
80वें स्वतंत्रता दिवस की 
हार्दिक शुभकामनाएं

सम्पादकीय
15 अगस्त हमारे लिए केवल एक राष्ट्रीय पर्व 

नहीं, बल्कि उन अनगिनत वीर सपूतों के त्याग, 
संघर्ष और बलिदान को स्मरण करने का पावन 
अवसर है, जिनके साहस और समर्पण से भारत ने 
स्वतंत्रता का स्वर्णिम सूर्योदय देखा। आजादी हमें 

महान विरासत के रूप में मिली है और इसे मजबूत, 
सुरक्षित एवं समृद्ध बनाना हम सभी की जिम्मेदारी 
है। आज भारत विकास, नवाचार, शिक्षा, विज्ञान, 
तकनीक और आत्मनिर्भरता के क्षेत्र में निरंतर नई 
ऊंचाइयां छू रहा है। देश के युवा भारत की नई ऊर्जा 
और नई पहचान बनकर उभर रहे हैं। वर्ष 2026 
का स्वतंत्रता दिवस ‘वंदे मातरम्’ के 150 वर्ष पूरे 
होने और विकसित भारत के निर्माण में युवा शक्ति 
की भूमिका को भी विशेष रूप से रेखांकित कर रहा 
है। आइए, इस पावन अवसर पर हम संकल्प लें 
कि राष्ट्र की एकता, अखंडता, लोकतांत्रिक मूल्यों 

और सामाजिक सद्भाव को सदैव सर्वोपरि रखेंगे। 
अपने अधिकारों के साथ कर्तव्यों का भी ईमानदारी 
से पालन करेंगे और भारत को और अधिक मजबूत 
बनाने में अपना योगदान देंगे।
रणजीत टाइम्स परिवार की ओर से समस्त 
देशवासियों को 80वें स्वतंत्रता दिवस की हार्दिक 
बधाई एवं शुभकामनाएं।

जय हिंद!
जय भारत!

स्वतंत्रता का उत्सव, राष्ट्र निर्माण का संकल्प

80वें स्वतंत्रता दिवस की 
हार्दिक शुभकामनाएं

कारगिल के वीर योद्धा
दिगेंद्र सिंह से रणजीत टाइम्स की विशेष मुलाकात,

 देशसेवा के जज्बे को किया नमन

इंदौर। देशभक्ति, राष्ट्रसेवा 
और वीर जवानों के सम्मान की 
भावना को समर्पित रणजीत 
टाइम्स परिवार की ओर से 13 
अगस्त को इंदौर में देश के 
वीर योद्धा एवं महावीर चक्र 
से सम्मानित सुरवीर दिगेंद्र 
सिंह जी से विशेष एवं आत्मीय 
मुलाकात की गई।

यह मुलाकात श्री गीता 
रामेश्वरम ट्रस्ट के माध्यम से हुई, 
जिसमें देश के लिए उनके अदम्य 
साहस, शौर्य और समर्पण को 
नमन करते हुए सम्मानित किया 
गया। इस अवसर पर रणजीत 
टाइम्स की डेस्क इंचार्ज रेणु 
कैथवास ने सुरवीर दिगेंद्र सिंह जी 
का आत्मीय सम्मान किया। उन्होंने 
उनके वीरतापूर्ण जीवन, देश के 
प्रति समर्पण और भारतीय सेना के 
गौरव को नमन करते हुए कहा कि 
देश की सीमाओं की रक्षा करने 
वाले वीर जवानों का त्याग और 
साहस प्रत्येक नागरिक के लिए 
प्रेरणास्रोत है।

मुलाकात के दौरान सुरवीर 

दिगेंद्र सिंह जी ने रणजीत टाइम्स 
परिवार के कार्यों की सराहना 
करते हुए प्रधान संपादक को 
शुभकामनाएं एवं बधाई दी। 
उन्होंने आगामी 15 अगस्त, 
स्वतंत्रता दिवस के अवसर पर 
देशवासियों को राष्ट्रभक्ति, राष्ट्रीय 
एकता, अनुशासन और देशसेवा 
का संदेश दिया। उन्होंने कहा कि 
राष्ट्र के प्रति समर्पण केवल सीमा 
पर खड़े सैनिकों का ही दायित्व 
नहीं, बल्कि प्रत्येक नागरिक अपने 
कर्तव्यों का ईमानदारी से पालन 
कर देश की सेवा में योगदान दे 
सकता है। इस विशेष मुलाकात 
ने स्वतंत्रता दिवस की पूर्व संध्या 
पर देशभक्ति की भावना को और 
मजबूत किया। रणजीत टाइम्स 
परिवार ने संकल्प दोहराया कि 
राष्ट्रहित, सामाजिक सरोकार, वीर 
जवानों के सम्मान और देश की 
एकता-अखंडता से जुड़े विषयों 
को सदैव प्राथमिकता दी जाएगी।

वीरों का सम्मान, राष्ट्रभक्ति 
का संदेश और देशसेवा का 

संकल्प-यही रणजीत टाइम्स की 
पहचान है।

कलेक्टर श्री तिवारी ने जारी किया आदेश
नवल किशोर/ कटनी । स्वतंत्रता दिवस 

दिवस के अवसर पर 15 अगस्त को 
प्रधानमंत्री पोषण शक्ति निर्माण अंतर्गत 
लक्षित सभी शालाओं के विद्यार्थियों को 
विशेष भोज में सब्जी, पूरी-खीर अथवा 
सब्जी-पूरी-हलुआ तथा इसके साथ 
मिठाई का वितरण सुनिश्चित करने के 

निर्देश जिला शिक्षा अधिकारी, जिला परियोजना 
समन्वयक जिला शिक्षा केन्द्र, जनपद पंचायतों 

के मुख्य कार्यपालन अधिकारी और 
विकासखंड स्त्रोत समन्वयक को दिए 
गये  हैं। श्री तिवारी ने जारी आदेश में 
निर्देशित किया है कि विशेष भोज के 
अवसर पर भोजन स्वच्छ स्थान पर 
बनाया जाये और भोजन शुद्ध व गुणवत्ता 
पूर्ण हो।

आज स्वतंत्रता दिवस के अवसर पर 
विशेष भोज का होगा आयोजन

स्कूलों में बच्चों को मिलेगी हलुआ-पूरी और खीर

आदित्य शर्मा
15 अगस्त को देश अपना 80वां 
स्वतंत्रता दिवस पूरे उत्साह और 
देशभक्ति की भावना के साथ 
मनाएगा।

 स्वतंत्रता दिवस के अवसर पर इंदौर शहर 
में भी विभिन्न स्थानों पर ध्वजारोहण, सांस्कृतिक 
कार्यक्रम, देशभक्ति गीतों की प्रस्तुतियां, सम्मान 
समारोह और सामाजिक कार्यक्रम आयोजित किए 
जाएंगे। सरकारी कार्यालयों, शैक्षणिक संस्थानों, 
सामाजिक संगठनों और विभिन्न संस्थाओं द्वारा 
स्वतंत्रता दिवस को लेकर तैयारियां पूरी कर ली 
गई हैं।

स्वतंत्रता दिवस के अवसर पर शहर के 

प्रमुख सरकारी एवं सार्वजनिक संस्थानों में सुबह 
ध्वजारोहण के साथ कार्यक्रमों की शुरुआत 
होगी। इसके बाद राष्ट्रगान, देशभक्ति गीतों और 
सांस्कृतिक प्रस्तुतियों के माध्यम से स्वतंत्रता संग्राम 
के वीरों और देश के शहीदों को याद किया जाएगा। 
स्कूल-कॉलेजों में भी विद्यार्थियों द्वारा देशभक्ति पर 
आधारित कार्यक्रम प्रस्तुत किए जाएंगे।
शहर के विभिन्न क्षेत्रों में सामाजिक एवं धार्मिक 
संस्थाओं की ओर से भी स्वतंत्रता दिवस के 
कार्यक्रम आयोजित किए जाएंगे

 कहीं तिरंगा यात्रा निकाली जाएगी तो कहीं 
बच्चों और युवाओं के लिए देशभक्ति आधारित 
प्रतियोगिताएं आयोजित होंगी। कई संस्थाएं 
जरूरतमंदों को सामग्री वितरण, पौधरोपण और 
स्वच्छता अभियान जैसे सामाजिक कार्यों के 
माध्यम से स्वतंत्रता दिवस मनाएंगी। 

आजादी के जश्न में रंगेगा इंदौर, शहरभर में होंगे देशभक्ति के अनेक आयोजन

वर्षों पुरानी मांग हुई पूरी, चंद्रशेखर आजाद वार्ड में 32.78 
लाख के नाली निर्माण कार्यों का हुआ भूमिपूजन

वार्डवासियों की उम्मीदों 
को विकास कार्यों के जरिए 
धरातल पर उतारना हमारी 
प्राथमिकता-महापौर

कटनी । चंद्रशेखर आजाद वार्ड 
क्रमांक 06 के नागरिकों की वर्षों पुरानी 
मांग को पूरा करते हुए बुधवार को 
महापौर श्रीमती प्रीति संजीव सूरी के 
नेतृत्व एवं क्षेत्रीय पार्षद के प्रयासों से 
वार्ड में लगभग 32 लाख 78 हजार 
रुपये की लागत से होने वाले विकास 
कार्यों की सौगात मिली। वार्ड में स्थित 

दक्षिणमुखी हनुमान मंदिर में आयोजित 
भूमिपूजन कार्यक्रम में महापौर श्रीमती 
सूरी, क्षेत्रीय पार्षद नीतू कपिल रजक 
सहित जनप्रतिनिधियों एवं क्षेत्रवासियों 
की मौजूदगी में विधिवत भूमिपूजन संपन्न 
हुआ।

हिन्द रक्षक संगठन की महत्वपूर्ण 
बैठक सम्पन्न, आगामी कार्यक्रमों को 

लेकर हुआ वैचारिक मंथन
आदित्य शर्मा

इंदौर। माँ भारती के श्रीचरणों में 
नमन एवं हिन्द रक्षक संगठन के 
संस्थापक तथा हिन्दू राष्ट्रवाद के 
प्रखर प्रहरी ब्रह्मलीन श्रद्धेय श्री 
लक्ष्मणसिंह जी गौड़ के पावन 
स्मरण के साथ हिन्द रक्षक 
संगठन की महत्वपूर्ण बैठक 
सम्पन्न हुई।

 लोकप्रिय विधायक एवं पूर्व 
महापौर श्रीमती मालिनी लक्ष्मणसिंह 
जी गौड़ के मार्गदर्शन तथा हिन्द 
रक्षक संगठन के वरिष्ठ श्री वीरेंद्र 
जी शेंडगे की उपस्थिति में आयोजित 
बैठक में संगठन के कार्यकर्ताओं ने 

आगामी कार्यक्रमों, संगठनात्मक 
गतिविधियों एवं समाजहित से जुड़े 
विभिन्न विषयों पर सार्थक वैचारिक 
मंथन किया। बैठक के दौरान राष्ट्र, 
धर्म एवं समाज के प्रति संगठन के 
दायित्वों को और अधिक प्रभावी 
एवं गति प्रदान करने को लेकर 
विस्तार से चर्चा की गई। साथ 
ही सामाजिक सरोकारों से जुड़े 
कार्यों को निरंतर आगे बढ़ाने तथा 
संगठन की गतिविधियों को मजबूत 
करने का संकल्प लिया गया।  इस 
अवसर पर कार्यकर्ताओं ने संगठन 
के संस्थापक ब्रह्मलीन श्रद्धेय 
लक्ष्मणसिंह जी गौड़ के विचारों एवं 
आदर्शों को आत्मसात करते हुए 
राष्ट्र एवं समाजहित में निरंतर कार्य 
करने का संकल्प दोहराया।

राष्ट्रीय तैराकी में कोरबा के गौरव राज ने जीता कांस्य पदक
कोरबा 100 मीटर बकैस्ट्रोक में शानदार प्रदर्शन, 

राष्ट्रीय स्तर पर  छत्तीसगढ़ और जिला कोरबा का 
मान बढ़ाया ह।ै राजस्थान क ेजयपरु में 6 स े9 अगस्त 
2026 तक आयोजित राष्ट्रीय सब-जूनियर तरैाकी 
प्रतियोगिता में छत्तीसगढ़ क ेप्रतिभावान तरैाक गौरव 
राज ने शानदार प्रदर्शन करते हएु कांस्य पदक जीतकर 
प्रदशे एव ंकोरबा जिल ेको गौरवान्वित किया है। गौरव 

राज न ेबालक वर्ग ग्रुप-3 क े100 मीटर बकैस्ट्रोक 
मकुाबल ेमें 01 मिनट 17.94 सकेडं का उत्कृष्ट समय 
निकालत हएु राष्ट्रीय स्तर पर तीसरा स्थान हासिल कर 
कासं्य पदक अपन ेनाम किया। कोरबा क ेगौरव राज 
वर्तमान में बालको द्वारा सचंालित आवासीय खले 
अकादमी में नियमित रूप स ेतरैाकी का प्रशिक्षण 
प्राप्त कर रह ेहैं। उनकी इस राष्ट्रीय उपलब्धि के 

पीछ ेनिरतंर अभ्यास, अनशुासन और प्रशिक्षकों के 
मार्गदर्शन की महत्वपरू्ण भमूिका रही ह।ै हडे कोच 
श्री गलुशन सिह राजपतू तथा सहायक कोच श्री 
रुपिन राज, श्री विजेंद्र पाल एव ंसशु्री स्मिता स्वाई 
न ेगौरव की उपलब्धि पर प्रसन्नता व्यक्त करते हएु 
बताया कि गौरव न ेअपन ेखले को बहेतर बनान ेके 
लिए लगातार कड़ी महेनत की ह।ै 

कौन है देश का सच्चा सेवक, 
कौन है सच्चा योद्धा? 
आज वतन से पूछ रहा हूँ— 
भारत का रखवाला कौन? 
 
वो जवान, 
जो बर्फीली रातों में जागता है, 
अपना घर-परिवार छोड़कर 
सरहद पर तिरंगा संभालता है। 
जिसके लिए अपनी साँसों से पहले 
देश की आन होती है— 
क्या वही सच्चा योद्धा है? 
 
या वो किसान, 
जो मिट्टी में पसीना बहाता है, 
खुद धूप में जलकर भी 
पूरे देश का पेट भरता है। 
जिसके हाथों की मेहनत से 
हर घर में रोटी आती है— 
क्या वही सच्चा सेवक है? 
 
या वो नेता, 
जिसके कंधों पर देश चलाने की 
जिम्मेदारी है, 
जिसकी नीयत में जनता 
और फैसलों में राष्ट्रहित होना चाहिए। 
जो कुर्सी को सत्ता नहीं, 
सेवा का अवसर समझे— 
क्या वही सच्चा सेवक है?
या फिर वो युवा, 
जिसकी आँखों में नया भारत है, 
जिसके हाथों में हुनर 
और दिल में हिंदुस्तान है। 
जो आज मेहनत करेगा, 
वही कल देश की तकदीर लिखेगा— 
क्या वही सच्चा योद्धा है? 
 
मैं कहता हूँ— 
 
इनमें से कोई एक नहीं, 
ये चारों ही भारत की ताकत हैं। 

 
जवान देश की ढाल है, 
किसान देश की जान है, 
ईमानदार नेता देश की दिशा है, 
और युवा देश का भविष्य है।
सच्चा सेवक वह है, 
जो अपने हिस्से का फर्ज निभाता है। 
जो देश से पूछता नहीं— 
“मुझे क्या मिला?” 
बल्कि खुद से पूछता है— 
“मैंने देश को क्या दिया?” 
 
ना वर्दी अकेली सेवा की पहचान है, 
ना कुर्सी अकेली सम्मान की हकदार है। 
जिसके दिल में राष्ट्र पहले है, 
वही भारत का सच्चा पहरेदार है। 
 
किसान का पसीना हो,
 
जवान का बलिदान हो, 
युवा की मेहनत हो, 
या नेतृत्व का ईमान हो— 
 
जब सबका एक ही संकल्प हो— 
“मैं नहीं, मेरा देश पहले!” 
 
तभी भारत महान है, 
तभी तिरंगे की शान है।
जो जिए तो देश के लिए, 
जो लड़े तो देश के लिए, 
जो मेहनत करे तो देश के लिए— 
वही सच्चा सेवक, 
वही सच्चा योद्धा, 
वही सच्चा हिंदुस्तानी है। 🇮🇳
कवि गोपाल गावंडे

कौन है देश का सच्चा सेवक?सहजयोग ध्यान ‘ममकार’ से मुक्ति और 
आत्मज्ञान का सूक्ष्म मार्ग प्रदान करता है

“धर्मक्षेत्रे कुरुक्षेत्रे समवेता युयुत्सवः।
मामकाः पाण्डवाश्चैव किमकुर्वत सञ्जय॥”
भगवद्गीता के प्रथम अध्याय का यह प्रथम श्लोक 

जीवन के भीतर चलने वाले शुभ और अशुभ के संघर्ष 
की ओर संकेत करता है। परमपूज्य श्रीमाताजी निर्मला 
देवी द्वारा प्रतिपादित सहजयोग के अनुसार, आत्मबोध 
और आत्मज्ञान की प्राप्ति ही इस आंतरिक संघर्ष को 
समझने और जीवन को सही दिशा देने का महत्वपूर्ण 
माध्यम है। सहजयोग में आत्मसाक्षात्कार के माध्यम से 
व्यक्ति अपने भीतर स्थित आत्मतत्व का अनुभव करता 
है। यही आत्मतत्व हमारे जीवन में क्या उचित है और क्या 
अनुचित, इसका सूक्ष्म बोध प्रदान करता है। भगवद्गीता में 
भगवान श्रीकृष्ण ने भी अर्जुन को आत्मज्ञान और स्वधर्म 
में स्थित होने का मार्ग दिखाया।

कुरुक्षेत्र-कर्मभूमि का प्रतीक
इस श्लोक में वर्णित ‘कुरुक्षेत्र’ को कर्म करने की 

भूमि के रूप में समझा जा सकता है। हमारा दैनिक 
जीवन भी एक कर्मभूमि है, जहाँ हमें अनेक भूमिकाएँ 
निभानी होती हैं। परिवार, समाज और कार्यक्षेत्र में अपने 
दायित्वों का ईमानदारी एवं कर्तव्यनिष्ठा से निर्वहन करना 
ही जीवन का धर्म है। यहाँ ‘धर्म’ का अर्थ केवल किसी 
बाहरी धार्मिक पहचान से नहीं है। मानवता धर्म, राजधर्म, 
प्रजाधर्म, पति-पत्नी धर्म, पुत्रधर्म, गुरु अथवा आचार्य 
धर्म—जीवन में हमारी विभिन्न भूमिकाओं के अनुरूप 
अपने कर्तव्यों को उचित प्रकार से निभाना भी धर्म का 
ही स्वरूप है। प्रश्न यह उठता है कि हमें कौन-सा कर्म 
करना चाहिए और कौन-सा कर्म त्याग देना चाहिए? 
सहजयोग में जब मनुष्य का आत्मतत्व जागृत होता है, 
तब उसके भीतर सही और गलत को पहचानने की सूक्ष्म 
विवेकशक्ति विकसित होती है। आत्मज्ञान के प्रकाश में 
व्यक्ति अपने जीवन के निर्णय अधिक स्पष्टता से ले 
सकता है।

‘मामकाः’ और ममकार का सूक्ष्म अर्थ
भगवद्गीता के इस श्लोक में ‘मामकाः’ शब्द विशेष 

ध्यान आकर्षित करता है। सहजयोग की व्याख्या में इसे 
‘ममकार’, अर्थात् ‘मेरा-मेरा’ करने वाली वृत्ति के रूप 
में देखा जाता है। राजा धृतराष्ट्र का अपने पुत्र दुर्योधन 
के प्रति अंधा मोह इस ममकार का उदाहरण माना जाता 
है। अत्यधिक आसक्ति और मोह व्यक्ति के विवेक को 
प्रभावित कर सकते हैं और उसकी आध्यात्मिक उन्नति 
में बाधा उत्पन्न कर सकते हैं। इसके विपरीत, ‘पाण्डव’ 
शब्द को पाण्डु से जोड़ते हुए शुभ, निर्मल और पवित्र 
प्रवृत्तियों का प्रतीक माना जा सकता है। इस प्रकार हमारे 

भीतर भी शुभ और अशुभ प्रवृत्तियों के बीच निरंतर एक 
सूक्ष्म संघर्ष चलता रहता है।

अहंकार और अति-मोह से मुक्ति का मार्ग
सहजयोग ध्यान के माध्यम से व्यक्ति अपने भीतर 

चलने वाली इन प्रवृत्तियों को समझने का प्रयास करता 
है। आत्मसाक्षात्कार के पश्चात साधक यह अनुभव कर 
सकता है कि उसके भीतर कौन-सी प्रवृत्ति उसे संतुलन, 
शांति और धर्म की ओर ले जा रही है तथा कौन-सी प्रवृत्ति 
उसके आध्यात्मिक विकास में बाधा बन रही है। विशेष 
रूप से आज्ञाचक्र से जुड़े अहंकार और अति-मोह जैसी 
प्रवृत्तियों को संतुलित करने के लिए नियमित ध्यान को 
महत्वपूर्ण माना जाता है। ध्यान के माध्यम से मन को शांत 
व अंतर्मुखी बनाकर व्यणंक्ति अपने भीतर के सूक्ष्मज्ञान व 
आनंद का अनुभव प्राप्त करता है। 

सहजयोग का उद्देश्य किसी बाहरी पहचान को बदलना 
नहीं, बल्कि मनुष्य को अपने भीतर स्थित आत्मतत्व 
से जोड़ना और जीवन में संतुलन, विवेक एवं आंतरिक 
शांति का अनुभव कराना है। नियमित सहजयोग ध्यान  
की इस यात्रा से जुड़ने के लिए अधिक जानकारी टोल-फ्री 
नंबर: 1800 2700 800 या www.sahajayoga.org.
in से प्राप्त कर सकते हैं।

स्वतंत्रता दिवस पर राष्ट्र की आत्मिक उन्नति का संकल्प 
15 अगस्त की हार्दिक शुभकामनाएं

15 अगस्त हमारे देश के लिए गौरव, त्याग और 
बलिदान का पावन पर्व है। यह दिन हमें उन महान 
स्वतंत्रता सेनानियों के संघर्ष और समर्पण की याद 
दिलाता है, जिन्होंने भारत की स्वतंत्रता के लिए अपना 
जीवन अर्पित कर दिया। भारत केवल भौतिक प्रगति से 
महान नहीं बनता, बल्कि उसकी वास्तविक शक्ति उसकी 
आंतरिक शांति, आत्मिक जागृति, प्रेम और भाईचारे में 
निहित है। जब मनुष्य अपने भीतर शांति स्थापित करता 
है, तब परिवार, समाज और राष्ट्र में भी शांति एवं सद्भाव 
का वातावरण बनता है।

सहजयोग की संस्थापिका श्री माताजी निर्मला देवी ने 
आत्म-साक्षात्कार, ध्यान और सहज जीवन के माध्यम 

से मानव के भीतर शांति एवं संतुलन की भावना जागृत 
करने का संदेश दिया। उनके विचारों से प्रेरणा लेते हुए हम 
इस स्वतंत्रता दिवस पर बाहरी स्वतंत्रता के साथ-साथ 
अपने भीतर की नकारात्मकता, अहंकार, क्रोध और द्वेष 
से भी मुक्त होने का संकल्प लें। आइए, हम सब मिलकर 
ऐसा भारत बनाने की दिशा में आगे बढ़ें, जहां प्रेम हो, 
करुणा हो, आपसी सम्मान हो और प्रत्येक व्यक्ति राष्ट्र 
की प्रगति में अपना योगदान दे। सहजयोग परिवार की 
ओर से समस्त देशवासियों को 80वें स्वतंत्रता दिवस की 
हार्दिक शुभकामनाएं।

भारत माता की जय।
जय हिंद! 🇮🇳

प्रिय देशवासियो
15 अगस्त की हार्दिक शुभकामनाएं 🇮🇳

रेणु कैथवास
डेस्क इंचार्ज, रणजीत टाइम्स

जय हिंद! 
जय भारत! 🇮🇳

प्यारे बच्चों, स्वतंत्रता दिवस केवल 
तिरंगा फहराने और मिठाई बांटने का दिन 
नहीं है, बल्कि यह उन वीरों के त्याग और 
बलिदान को याद करने का अवसर है, 
जिन्होंने हमें आजादी दिलाने के लिए अपना 
सर्वस्व न्योछावर कर दिया। 

आज का भारत आपके सपनों का भारत 
है। आप ही देश का भविष्य हैं और आपकी 
मेहनत, ईमानदारी, संस्कार और प्रतिभा 
आने वाले भारत की दिशा तय करेगी। 

इसलिए खूब पढ़िए, नए सपने देखिए, अपने 
माता-पिता और गुरुजनों का सम्मान कीजिए 
और हमेशा सच एवं सही रास्ते पर चलने 
का प्रयास कीजिए।

याद रखिए, देश की सेवा केवल सीमा 
पर जाकर ही नहीं होती। एक अच्छा विद्यार्थी 
बनकर, अपने आसपास स्वच्छता रखकर, 
जरूरतमंद की मदद करके, प्रकृति की रक्षा 
करके और अपने कर्तव्यों को ईमानदारी से 
निभाकर भी आप देश के सच्चे नागरिक बन 
सकते हैं। इस स्वतंत्रता दिवस पर मेरा आप 
सभी से एक ही संदेश है—अपने सपनों पर 
विश्वास रखिए, असफलताओं से मत डरिए 
और मेहनत को अपना सबसे अच्छा साथी 
बनाइए। आपके चेहरे की मुस्कान, आपकी 
सफलता और आपके अच्छे संस्कार ही 
हमारे देश का उज्ज्वल भविष्य हैं।

आप सभी बच्चों को 80वें 
स्वतंत्रता दिवस की ढेरों शुभकामनाएं। 

बच्चों के नाम एक प्यारा संदेश-सपनों 
को पंख दें, देश को नई उड़ान दें

